
   Jimar :1070 www.ronahi.net/ku/4-Hezîran- 2023Rojnameya siyasî, civakî û çandî

www.ronahi.net/ku/ nameronahi@gmail.com 423165

Navnîşan

Quncika Têgînan

‘Dorpêçkirina wargeha Mexmûrê beşek ji 
plana hevkariya AKP-PDK’ê ye’ 

Ji tinekirinê ber bi 
hebûnê ve

FOZA YÛSIF: NAVNÎŞANA 
ÇARESERIYÊ RÊVEBERIYA XWESER E

Bi destpêka Şoreşa Rojava re, 
Navenda Çand û Huner a Baqî 
Xido ya li Kobanê ji tarîtiyê 
derbasî ronahiyê bû; di serî 
de navê wê yê berê ‘Navenda 
Çandê ya Eyn El Ereb’ bû û bi 
armanca tinekirina nasnameya 
çandî ya gelên herêmê hatibû 
avakirin. Lê bi şoreşa Rojava re, nav hat guher-
tin û ji bo bibîranîna hunermendê nemir Baqî 
Xido, navê wî li Navenda Çand û Huner hat 
kirin.R-7

Sema Begdaş diyar kir ku dorpêçkirina Wargeha Mexmûrê beşek ji pilanên qirêj yên dewle-
ta Tirk ya dagirker e û got”Armanc ne tenê wargeha Mexmûre, armanc têkbirina vîna gelê 
berxwedêr e û divê tevahiya gelê Kurd li wargeha Mexmûrê xwedî derkevin.R-5

Li Navenda Çand û Hunerê a 
Hewlêrê, bi riya pêşangeheke 
hunerî êşên jinan û hêza wan tê 
pêşandan.

Pêşangeh bi mûzîk û baleyê destpêkir. 
Di pêşengehê de 29 tablo û çendek 
peyker hatin nîşandan. Di tabloyekê 
de behsa Rojavayê Kurdistanê tê 
kirin ku parçeyên din ên Kurdistanê 
destê alîkariyê dirêjî Rojava dikin.
Hunermend Bêro Ebdula, berhemên 
xwe yên 11 salan di pêşengehê de 
bi navê “Bêhna fîşek û qurnefîlan” li 
Navenda Çand û Huner a Hewlêrê 
bi tevlîbûna Rêveberê Giştî yê 
Rewşenbîrî yê Hewlêrê Ferheng 
Xefûr, gelek hunermend, rewşenbîr 
û welatiyan pêşkêş kir.
Pêşengeh bi temamî wê 4 rojan de-
wam bike. Tê de bi riya tabloyan êşên 
jinan tê vegotin. Weke tabloya Mariya 
Samî ya ku ji aliyê birayê xwe ve bi 
9 guleyan hat kuştin, her wiha Jîna 

Amînî ya ku li Rojhilatê Kurdistanê 
ji aliyê polêsên rejîma Îranê ve bi 
êşkenceyê hat şehîdkirin, û jinên 
din ên êş û azar di jiyana xwe de 
dîtine, nimûneyên hunerê wê ne.

Hunermend Bêro Ebdula derbarê 
pêşangehê de got, “Pêşangeha 
‘Bêhna fîşek û qurnefîlan’, pêşengeha 
min a hunerî ya duyem e ku min tê 
de berhêmên xwe yên 11 salan nîşan 
dane. Di pêşangehê de 29 tablo, nexş 
û çend peyker hene, ew berxwedana 
jinan dihewînin. Tablo, êş û azarên 
jinan radixin berçavan, wan êş û 
azarên ku her roj jin dikişînin. Ew 
her wiha hêz û berxwedana jinan jî 
tînin ziman.”
Bêro Ebdula her wiha bang li aliyên 
peywendîdar kir da ku giringiyê bidin 
tecrûbe û behreyên ciwan û jinan 
û got, “Divê hikûmet piştevaniya 
projeyên hunermend û wênesazan 
bike, da ku hêz û behreyên xwe bi 
pêş bixin.”

Pira Mala Badê, weke ku ji navê 
wê pirê jî tê fêmkirinê, li ser navê 
Bad ê Dostik hatye avakirin, ê 
ku damezrenerê  wê Dewleta 
Merwanî ye…

Bad, ( an jî Baz) di sala 991-an 
da, di şerê li gel Hemdaniyan pêk 
hatye da hatye kuştin û xwarziyê 
wî Hesen ê Merwan ketye şûna wî 
û sinorên dewleta xwe berfirehtir 
kirye… Di dema Bad da, navê 
dewleta wî ne Merwanî ye, piştî He-
sen ê Merwan, navê dewletê dibe 
Merwanî… Lê siltanên Merwanî, 
bapîrê xwe, Bad ê mezin ji bîr nakin 
û di dema Ebû Nasir ê Merwanî 
da, vê pira bêhempa, a ku ji hêla 
mîmariyê ve li seranserê dinyayê 
nav û deng daye, li ser navê wî 
ava dikin. Avakirina wê jî, derûdora 
salên 1040 û 1050-an e..
Hêjayî gotinê ye ku, navê dewletê 
Merwanî ye, dibe ku ji hêla cînarên 
wan ve wiha hatibin binavkirin, 
lê malbata Merwaniyan di civaka 
kurd da, wek ” Mala Badê ” têne 

naskirin. Nivîsên ku li ser kevirên 
pirê hatine nivîsandin gelek in, û 
her desthilatdarî jî, kevirekê nû ê 
ku navê siltanên wan li ser bûye, 
pê ve daniye. Mînak; Artûkiyan, 
Selçûkiyan û Osmaniyan û hwd….. 
Di demên dawîn da, di dema 
serhildanê Sasûnê da, em vê jî 
baş dizanin ku, generalekî tirk 
bixwe jî, hin keviran deraniye, 
tine kiriye û hinekên wan jî, ji bo 
neyên xwendin xera kirye…. Ev 
agahî di pirtûka Hasan Hişyar da 
berfirehî hatine nivîsandin.
Ya din pirtûka hêja a Îbn-ul Erzak, 
agahiyên kêrhatî û berfireh dide 

me, nemaze di der barê Dewleta 
Merwaniyan da…. Lê mixabin, bi 
tenê beşeke biçûk a vê pirtûkê 
hatye wergerandin û beşên din jî li 
benda lêkolînê ne… Orîjînala wê, di 
mûzeya Londonê da ye û Abdullatîf 
Avad ê lêkolînerê ereb- Misrî, hin 
beşên wê ên din jî amade kirye 
û weşandye. Mamoste M. Emîn 
Bozarslan, beşa Merwaniyan ji 
erebî wergerandye tirkî û bi navê 
” Mervani Kürtleri Tarihi ” daye 
weşandinê… Beşên din jî, li benda 
lêkolîn û wergerandinê ne… Bi 
hêviya lêkolîn û wergerandinên 
wan beşên din jî….

Pira Mala Badê û Dewleta Kurd a MerwanîBêhna fîşek û qurnefîlan

Amade Çêkirî, sazkirî, durist, hazir: Xwarin amade ye. Ez di civînê 
de amade bûm. 

Civak Komek mirov ya bi hev re li welatekî, yan bajarekî, yan gundekî 
dijî û xwediya hin taybetiyên hevbeş: Gelê Kurd civakeke kevnar 
e. 

Çand Urf û adetên di nava demê de ji civakekê re bûyîn exlaq. Tore, 
kelepûr, kultûr: Di çanda Kurdan de mêvanperwerî pir xurt e. 

Derfet Delîve, fersend, kes, mecal, imkan... Derfet çênebû bixwînim. 
Desthilat/desthilatdar Kes, yan jî kesên hêza siyasî, yan leşkerî, ya welatekî yan 

herêmekê di dest de. Rayedar, karbidest, serdar, serdest: Li 
Kurdistanê biyanî desthilatdar in. 

Navend 1.Nîvê derekê, cihê girîng: Ez çûm dikaneke li navenda bajêr. 2. 
Bingeh, ciyê agahî lê kom dibin û jê belav dibin: Ez çûm 
navenda saziyê. 

Pêwîst Tişta pêdivî pê heyî, divê. Ji bo yekîtiyê pêwîst e em tiştekê 
bikin. 

Saye Bi saya wî ez baş bûm. Bi xêra wî, dewlet serê wî. Di farisî de jî 
bi heman wateyê heye. Tirk jî bi kar tînin. 

Şano Zarvekirin, berhema tiyatroyê, berhema zarvekirinê ya lîstikvan 
pêşkêş dikin. 

Şoreş 1.Avêtina hikumetê ji desthilatdariyê. 2.Têkoşîna dûrxistina 
hikumetê ji desthilatdariyê. 3.Guhertinên bingehî. 4.Peydabûna 
tişkeke berê nedîtî. 

Kovara ‘Asoyên 
Jinan’ çavkaniya 
lêgerên rastiya 

jiyanê ye

Kovara ‘Asoyên 
Jinan’ ku hejmara wê ya 
yekemîn berî çend rojan 
derketiye ruh û hişmen-
diya jinên ku li rastiya 
xwe ya jiyanê digerin 
temsîl dike û dibe dengê 
tecrûbeyên jinên Bakur 
û Rojhilatê Sûriyeyê di 
şoreşê de radigihîne.R-2

Kampa Vegerê 
Hêviya Vegera 

Efrînê Ye

Çaremîn kampên 
koçberên Efrînê,
 kampa Veger e. Ev 
kamp ji bo bicihkirina 
gelê Efrînê li navçe-
ya Şêrawa hat avaki-
rin. Hevserokê kampê 
Cegerxwîn Şêxo anî 
ziman ku kampa ve-
ger, ew kampa ku herî 
zêde xeteriya êrîşên 
dagirkeriyê li ser heye 
û got “Tu rêxistinên 
mirovî  derbasî kampê 
nabin.” R-6

Bi Pêşketina geşedanên kirîza 
Sûriyê re û vekirina Tirkiyê ji 
sînorê xwe re li ber koçberan 
bi armancin siyasî û ji bo va-
lakirina Rojavayê kurdistanê  
PDK jî sînor vekiriye û bi hezaran koçberên Ro-
java himbêz kiriye li pey piropogendeke mezin  tê 
de diyar dikir ku gel  ji ber desthilatdariya PYD û 
zilma wê ve derdikeve.R-4

Hevkariya PDKê û dagirkerên tirk

Endama Konseya 
Hevserokatiya PYD’ê 
Foza Yûsif got 
“Sedema mezinbûna 
pirsgirêka Sûriyeyê ya 
ku beriya 2011’an dest 
pê bûye û piştî meha 
Adarê ya sala 2011’an 
veguheriye pevçûnan, 
hikûmeta Şamê û 
hêzên navneteweyî 
ne.”R-3

Idrîs Henan

Qezenckirina “Kalemêrê 
Faşîst” Tê Çi Manê?

R-5 Ahmed Aktaş

Dewleta Tirk, êrîşî 
rûmetên Kurdistanê dike

R-4

Hemza Sêvo/Qamişlo

Norşîn Sîno\Qamişlo

Kovara ‘Asoyên Jinan’ çavkaniya
 lêgerên rastiya jiyanê ye

‘Divê jin bi hêza xwe bawer be’

Ji tinekirinê ber bi hebûnê ve Ji Hîlala Zêrîn strana li ser 
Efrîn û Kobanê

Kovara ‘Asoyên Jinan’ ku hejmara wê ya yekemîn berî çend rojan derketiye ruh û hişmendiya jinên ku li rastiya xwe 
ya jiyanê digerin temsîl dike û dibe dengê tecrûbeyên jinên Bakur û Rojhilatê Sûriyeyê di şoreşê de radigihîne.
Jinên ku Şoreşa 19’ê Tîrmehê ya 
Rojavayê Kurdistanê û Bakur û 
Rojhilatê Sûriyeyê bi rê ve biri-
ye, îro hemû qadên civakî, siyasî 
û çandî bi rê ve dibin û di warê 
ragihandin û wêjeyê de jî bûne 
pêşeng û hemû zehmetiyên li 
pêşiya xwe derbas kirine.
Lêgerîna rastî û azadiyê arman-
ca jinan bû nexasim di 12 salên 
dawîn de, ev lêgerîn heta niha bi 
rêbaz û şêwazên cuda didome. Ev 
ked û xebat jî di çarçoveya kovara 
‘Asoyên Jinan’ de tê belgekirin.

KOVARA ‘ASOYÊN 
JINAN’ ÇI YE?

‘Asoyên Jinan’ kovareke siyasî, 
fikrî û çandî ye ku dozên jinan di-
gire dest û siyasetê, jinên têkoşer, 
rewşenbîr û hunermend û jinên ku 
ji bo diyarkirina rastiyê tê dikoşin, 
bi tevahiya jinan dide naskirin.
Her wiha di kovara ‘Asoyên Ji-
nan’ a ku her 2 mehan carekê 
bi zimanê Erebî tê weşandin de, 
hemû çalakiyên jinan ên Bakur û 
Rojhilatê Sûriyeyê û hevdîtinên bi 
kesayetên ku li herêmê dixebitin 
re derdixe pêş.
Her wiha, kovar balê dikişîne 
ser nirxandinên Rêber Abdullah 
Ocalan ên ji bo jinan û civakê û 
di beşeke taybet de pêşkêş dike. 
Her wiha beşên din wek asoyên 

fikrî ku tê de gotar û analîzên 
jinên hemû pêkhateyên herêmê 
der barê hejmarê tên pêşkêşkirin 
de, diyalog, nêrîna siyasî, nemir, 
vedenga ruh, pistînên helbestî û 
çalakî hene.

Pêşxistina rola jinan û asta 
wê ya rewşenbîrî

Derbarê vê mijarê de, seroka beşa 
edîtoriyê ya kovarê Nêrgiz Îsmaîl 
got: “Li gor rewşa Bakur û Rojhilatê 
Sûriyeyê û zehmetiyên leşkerî, 
siyasî û civakî nexasim ên di aliyê 
zarok û jinan de, me di destpêka 
salê de dest bi nîqaşkirina derxis-
tina kovareke bi zimanê Erebî kir 
û li gor wê me amadekarî kirin.”
Nêrgiz destnîşan kir ku gava 
yekemîn a derxistina kovarê da-

mezirandina tîmeke jinan bû ku 
erkê wan sererastkirina rêzimanî 
û xêzkirina wêneyan bû û ev li 
gotinên xwe zêde kir: “Çavê 
civakê her tim li mêr bû di aliyê 
perwerdehî û pêşxistina fikrî de. 
Sedem jî bandora pergala berê li 
ser wan e û nebûna ragihandekê ku 
rola jinan bi pêş dixe yan jî derfetê 
li pêşiya wê vedike ji bo ku xwe 
bi awayekî azad bide nasandin.

Pêşketina qada ragihandinê 
bi beşdariya jinan

Nêrgiz diyar kir ku destpêka Şore-
şa 19’ê Tîrmeha 2012’an bû mîrasa 
têkoşîna jinan nexasim di rewşên 
zehmet ên qada ragihandinê de 
û bi awayekî mezin hişt ku jin di 
hemû qadan de û bi taybetî di 

qada ragihandinê de beşdar bibin.
Nêrgîz wiha pê de çû: “Ez nikarin 
behsa Asoyên Jinan bikim beyî 
ku behsa mîrasa demdirêj a kar 
û xebatên jinan bikim ku hewl da 
ev qad pêş bixin. Yek ji wan in ku 
kovara Dengê jiyanê sala 2015-
2016`an bi zimanê erebî û kovara 
Asoya jinê bi zimanê kurd derxis-
tiye ez bûm. Kovar ji 80 rûpelan 
pêk tê û di şert û mercên zehmet 
de li jinan tê belavkirin.”

Yekemîn kovara ku karûbarên 
jinan derdixr pêş

Nêrgiz wiha zêde kir: “Ger em 
vegerin dîrokê, kovara yekemîn 
ku jinan bi rêya wê xwestin mafên 
xwe nîqaş bikin û dewa wê bikin, 
kovara Dengê jinê bû. Ev kovar li 
Bexdayê sala 1953`yan derket û 
tê de gelek mijar cih girt bi taybet 
tundiya li dijî jinan.”
Derbarê çîrokên jinan li Kurdistanê 
de Nêrgiz got: “Beriya derxistina 
kovaran, jin çîrokên xwe bi devkî 
digotin. Dixwazim vê bêjim li ku 
derê jin hebe, şoreş û têkoşîn bi 
rêve biriye, xwe wek rastiya jiyanê 
nasandiye.”
Nêrgiz diyar kir ku di her hejmarekê 
de, mijareke sereke heye û di hej-
mara ku beriya çend rojan de der-
ketiye, felsefeya “Jin jiyana azadî, 
mijara yekemîn bû.

Nêrgiz eşkere kir ku gelek jinên 
ku di derxistina vê hejmarê de 
beşdar bûne ne nivîskar û ne jî 
xwenda ne, lê belê ew xwedî hiş-
mendiyeke kûr in ku di Şoreşa 
19’ê Tîrmehê de bi dest xistine û 
got: “Em hewl didin bihêlin kovar 
ruh û hişmendiya jinên ku li ras-
tiya xwe û ya civaka xwe digere 
temsîl bike.”

Destpêka weşana malpera 
kovarê

Nêrgiz destnîşan kir ku jinên 
nivîskar ên derveyî Bakur û 
Rojhilatê Sûriyeyê jî dikarin di 
hejmarên kovarê de beşdar bi-
bin û got: “Em amadekariyê ji bo 
destpêkirina weşana malpera dijîtal 
a kovarê dikin, da ku her jinek 
bikare mijarên di nav ajansê de 
bixwîne.”
Nêrgiz di dawiyê de got: “Berî nêzî 
hefteyekê me hejmara yekemîn a 
kovarê weşand û ew li seranserî 
Bakur û Rojhilatê Sûriyeyê heta 
bigihêje jinên koçber ên Minbicê 
hat belavkirin. Ew jî gelekî pê 
kêfxweş bûn. Em hewl didin ku 
dozên têkildarî rastiya civakê jî 
bînin ziman û em amadekariyê ji 
bo amadekirina hejmareke kovarê 
ya bi zimanê Kurdî jî dikin, ji ber ku 
em ji bo dîrokê dinivîsin.” ANHA

Jinên xebatkar yên bajarê Qa-
mişlo diyar kirin ku divê jin bi 
hêza xwe ya pêşxistna civakê 
bawer be û gotin”Divê her jinek 
nirxê hêza xwe nas bike û ji bo 
civaka xwe kar bike”

Li herêmên bakur û rojhilatê 
Sûriyê, beriya Şoreşa Rojava, jin 
bi rêgezên civakê yên ku azadî, 
jiyan û reftarên wan sînordar dike 
dorpêçkirî bûn. Herwiha derfet ji 
bo jinan nedihat dayîn ku kar û 
xebatê bike.
Piştî Şoreşa Rojava ya ku bingeha 
wê  fikir û felsefeya Rêber Apo ye 
,jin di tevahiya qadan de tevlî kar 
û xebatan bû û roleke sereke di 
tevahiya qadan de lîst. piştî şoreşa 
19 tîrmehê jinê roleke giring û bi 
bandor li ser civaka Rojava lîst ji 
bo azadiya xwe pêk bîne û ji bin 
zihniyeta mêr û ji nezaniya civakê  
derkeve, di vê şoreşê de jin rabûn 
ji bo azadiya xwe pêk bîne , kete 
rewşeke ku pêşketinek pir mezin 

pêre çêbû,  gava yekemîn avête 
pêş ji bo  rewşa xwe biguherîne û 
bighêje rewşeke baştir, weke ku me 
dît jinê  di vê  şoreşê de cihê xwe 
girt di gelek cihan de,tevî  karên 
xweyî malê û xwedîkirin zarokên 
xwe .
Lê ku ne bi hesanî karîbû bighêje 
vê asta giring, gelek astengî û 
pirsgirêk di riya wê derket û di 
gelek zehmetiyan de derbas bû lê 
ku hêdî hêdî bi îradeya xwe karîbû 
van pirsgirêkan çareser bike,her 
wiha jî cihê xwe girt di nava qadên 
tekoşîn û berxwedanê .
Di vê şoreşê de gelek Sazî hatin 
avakirin ji bo parastina mafên jinê 
, mala jinê hat avakirin ji bo jin 
fêrî mafên xwe bike berxwebide 
û çawa zanibe pirsgirêkên xwe 
çareser bike û parastina mafê xwe 
bike û ji jiyana koletiyiê derkeve.

Derbarê girîngiya kar û xebatê 
jinan, jinên xebatkar yên bajarê 
Qamişlo ji rojnameya me re axivî 

û dan zanîn ku jin bi xebata xwe 
nasnameya xwe ji civakê re is-
bat dike, her wiha ji tevahiya jinan 
xwestin ku ji bo pêşxistina civakê 
kar û xebatê bikn.

‘ Em bi karê xwe nasnameya 
xwe isbat dikin’

Jina bi navê Nisrîn Hesen ya ji 
bajarê Qamişlo ku karê çêkirina 
amûrên xwexemilandinê yên 
filiklorî dike, diyar kir ku ew hestekî 
pir mezin dibîne dema ku ew bi 
karê xwe berpirsyariya xwe dike 
û wiha axivî: “Di demên berê de, 
jinan ji ber destlatdariyê herwiha 

bandora zihniyeta zilam û civakê, 
nikarîbûn kar bikin û mafên wan 
dihat qedexekirin. Lê piştî Şo-
reşa Rojava ya ku bingeha wê 
fikir û felsefeya Rêber Apo ye 
,hêza me çêbû ku em li hemberî 
tundî û koletiyê, li berxwe bidin û 
têkoşînê bikin. Herwiha derfeytên 
me çêbûn ku em tevlî qadên şer, 
siyaset, aborî û tevahioya qadên 
jiyanê bibin. Bi rastî ev tişt me bi 
hestekî pir mezin dihesîne ku em 
gihiştine vê astê, dema ku em bi 
karê xwe berpirsyariya xwe dikin, 
em pir kêfxweşin. Em bikarê xwe 
nasnameya xwe isbat dikin.”

‘Jin bingeha pêşketina 
civakê ye’

Jina bi navê  Roj Mihemed ku 
di beşê Çavdêrî û kontrolkirinê 
li desteya jinê de kar dike, da 
zanîn ku  jin bingeha pêşketina 
civakê ye û wiha domand: “Piştî 
şoreşa Rojava, civaka ku li ser 

fikirê destlatdarî û baviksalariyê 
rabûye, hêdî hêdî ber bi guhertinê 
ve diçe. Di demên borî de nerînên 
li ser  jina xebatkar pir hişk bû ,lê 
niha bi saya felsefeya Rêber Apo 
civak tê guhertin û jin rola xwe 
ya pêşengtiya civakê dilîze. Her 
jinek ji me hêzeke wê heye , hin 
jin hene ji ber nêrîna civakê ji jina 
xebatkar re , cesareta wan tuneye 
ku hêza xwe bi kar bînin û li milê 
hevalên din kar bikin . Ji bo vê 
yekê em ji tevayî jinan dixwazin 
ku nirxê hêza xwe nas bikin û wê 
bike xizmeta civakê de .”

Bi destpêka Şoreşa Rojava re, 
Navenda Çand û Huner a Baqî 
Xido ya li Kobanê ji tarîtiyê 
derbasî ronahiyê bû; di serî de 
navê wê yê berê ‘Navenda Çandê 
ya Eyn El Ereb’ bû û bi arman-
ca tinekirina nasnameya çandî 
ya gelên herêmê hatibû avaki-
rin. Lê bi şoreşa Rojava re, nav 
hat guhertin û ji bo bibîranîna 
hunermendê nemir Baqî Xido, 
navê wî li Navenda Çand û Huner 
hat kirin.

Li navendê gelek beşên hînkirinê 
hene. Di wan beşan de, keç û xortên 
herêmê, çanda ku nifşên berê jê 
bê par mane, fêr dibin. Ji wan be-
şan wênexêzkirin, muzîk, sînema 
û şano. Li navendê pirtûkxaneyek 
heye ku bi hezaran pirtûkên çandî 
hebûn lê di êrişa DAIŞ`ê li dijî 
Kobanê de sala 2014`an, bi he-
zaran pirtûk winda bûn.
Navenda Çand û Huner a Baqî Xido, 
xwedî girîngiyeke mezin e di warê 
huner de, ku bi hezaran şagirt ji 
beşên wênexêzî, şano, stranbêjî û 
govendê jê derdiçin û piştre jî ew 
şagirtên derçûyî dewreyên din bi 
rê ve dibin, lîstikên şanoyê dinivîsin 
û derhêneriyê dikin. Di nav koman 
de beşdarî mihrîcan û çalakiyên li 
herêmê li dar dikevin dibin.
 
Pêşketina bi saya şoreşa Rojava

Hevserokê Navenda Çand û Hu-
ner a Baqî Xido, Osman Elî got, 
“Em hewl didin bi rêya vê navendê 
zarokên xwe fêrî çanda xwe bikin 
ku nifşên beriya wan, ji ber hiş-
mendiya tundraw a desthilatê, jê 
bêpar mabûn. Lê belê îro nifşekî 
me heye ku êdî lîstikên şanoyê 
dinivîse û derhêneriya wan dike û 
pêşengehên wênexêziyê bi rê ve 
dibe û beşdarî wan dibe. Heger 
em bala xwe bidinê, em ê nas bi-
kin ku ev pêşketin bi saya Şoreşa 
Rojava pêkhatine, tevî ku hîna em 
di destpêkê de ne.”
 

Di dema Beesê de çalakî bi 
dizî dibûn

Osman Elî bal bire ser êrişên li dijî 
herêmê, got ew di serî de çanda 
wê herêmê dikin armanc da ku reh 
û koka wê tine bikin. Osman Elî li 
ser meselê wiha dewam kir: “Li dijî 
Kobanê bi taybetî jî gelek êriş pêk 

hatin, di dema desthilatiya Beesê de 
me çalakiyên xwe yên hunerî bi dizî 
dikirin û metirsiya desteserkirinê 
li pêşiya her hunermendî bû, lê 
belê îro me ev zehmetî li pey xwe 
hiştin û êdî çanda me jî bûye xwedî 
rengekî taybet.”
 

Şoreşê pîlanên Beesiyan têk 
birin

Di dema desthilatiya hikûmeta 
Şamê de li Navenda Çand û Huner 
a Baqî Xido panêlên îdeolojîk diha-
tin lidarxistin, endamên Beesê fikrê 
şagirtên ku ji bo xwendinê berê 
xwe didan navendê, winda dikirin. 
Lê belê Şoreşa Rojava pilanên ji 
bo guhertina nasnameya çandî ya 
herêmê têk bir û êdî navend rizgar 
bû û çalakiyên wê yên hunerî û 
çandî tên lidarxistin.
Derbarê projeyên siberojê yên 
navendê de Osman Elî got, ew ama-
dekariya çalakiyên destpêka havînê 
dikin ku piraniya wan pêşangehên 
wênexêzî û hunerê şêwekariyê ne. 
Komên navendê wê beşdarî van 
çalakiyan bibin. Osman Elî da zanîn 
ku navend amadekariyan dike da 
ku klîpeke taybet a Koma Botan 
çêke. Navend di navbera endamên 
berê û nû, yên li derve û hundir 
de koordînasyonê jî dike ji bo ku 
berhemên nû werin tomarkirin.

Tevgera Hî lala Zêrîn a 
Şêxmeqsûd û Eşrefiyê stra-
na li ser berxwedana `Efrîn 
û Kobanê` amade dike. Klîba 
stranê jî dê demek nêz de bê 
derxistin.

Beriya erdheja 6`ê Sibatê Tevgera 
Hîlala Zêrîn a taxên Şêxmeqsûd 
û Eşrefiyê amadekirina kişandi-
na yekemîn klîba xwe dikir. Lê 
bandorên erdhejê û windahiyên li 
Cindirêsê û qedexeya gihandina 
komên rizgariyê ji hêla dewleta 
Tirk a dagirker û çeteyên wê ve, 
hişt ev klîb dereng bimîne.
Piştî derbasbûna 3 mehan di ser 
erdhejê re, endamên tevgerê ji 

dawiya Gulanê ve dest bi perwer-
de û kişandina klîbê kir û dê di 
demekê nêz de biweşînin.
Gotinên stranê yên Zozan 
Qamişloyê ne û awaz a huner-
mend Hisên Xanê û Mihemed 

Bilko ye. Dê Koma Şehîd Vajîn 
a girêdayî Tevgera Hîlala Zêrîn 
stranê bibêje.
Endama Tevgera Hîlala Zêrîn Tiz-
yal Çawîş li ser stranê got: “Klîba 
Efrîn û Kobanê` berxwedana her 
du bajaran li dijî êrişên dewleta 
Tirk a dagirker û çeteyên DAIŞ`ê 
nîşan dide.”

Hunermend û mûzîkjen Lawîn Yûsif 
Lawîn Yûsif di 6 saliya xwe de hezkirina bi muzîkê ve hatiye girêdan, herwiha bi awaz û gotinên xweş daye ser şopa bavê xwe 
Se`îd Yûsif û karê muzîkjenî, dengbêjî û sitranbêjiyê di jiyana xwe de kiriye tiştekî sereke.

Hunera dengbêjî, stranbêjî û 
muzîkjeniyê; hunerke mîna teva-
hiya  hunerên din, xwedî taybet-
mendiyeke cuda ye û nehêsan e, 
ji ber ku pêwîstiya wê bi hestekî 
bilind û estetîkê heye. Ev huner li 
cem gelê kurd xwedî taybetmen-
diyeke mezin e, herwiha  heya 
astekê berbibiçav pêşketiye.
 Li Rojavayê Kurdistanê, gelek 
hunermendên navdar yên ku 
hunera kurdî dewlemend kirin e 
û navê xwe li ser rûpelên dîroka 
hunerê nivîsandine, hene. Gelek 
ji wan koça dawî kirine lê, hunera 
wan hîn zindî ye û ji hunermendên 
nûhatî re bûne jêdera hezkirina 
mûzîk û hunerê.
Li ser şopa hunerê gelek 
hunermendên nûjen jî derke-
tine holê û di warê dengbêjî û 
muzîkjeniyê de, berhemên xweş 
derdixin, herwiha  şopdariya 
hunermendên kurd yên beriya 
xwe jî dikin.
Yek ji hunermendên Rojavayê 
Kurdistanê, Lawîn Yûsif e. Ew kurê 
hunermendê nemir Se`îd Yûsif e, di  
sala 1985`an de li bajarê Qamişlo 
ji dayik bû ye û di nava  malbateke 
hunerî de mezin bûye. Lawîn bi 
bavê xwe Se’îd Yûsif ku bi navê 

Mîrê Bizqê dihat nasîn, bandor 
bûye û hizkirina wî ji mûzîkê re 
roj bi roj mezin bûye. 
Hunermend Lawîn Yûsif derbarê 
jiyana xwe ya hunerî û hizkirina 
xwe ya ji mûzîkê re ji Rojnameya 
me re axivî.

Di zaroktiya xwe de bû aşikê 
mûzîkî

Lawîn Yûsiuf diyar kir ku giyan û 
hestên wî,  di temenekî biçûk de 
bi mozîkê ve hate girêdan, ew di 
7 saliya xwe de fêrî lêda amûra 
mûzîkê ya bi navê dirbek, bûye. 
Herwiha piştî  temenê wî dibe 13 
salî, ew dest bi xwefêrkirina lêdana 
li ser bizqê dike. Herwiha dema 
ku bavê wê Se’îd Yûsif li bizqê 

dida, wî li bavê xwe guhdarî dikir 
û hêdî hêdî fêrî lêdana bizqê bû. 
Bavê wî jî ku bi navê Mîrê Bizqî 
tê nasîn, ji bo fêrkirina Lawîn bi 
awayekî baş rawestiya û ew di vî 
warî de pêş xist.

Vîna wî hişt ku fêrî gelek 
amûrên mûzîkê bibe

Derbarê hiskikrina amûrên mûzîkê 
de, lawîn da zanîn ku ew destpêkê 
fêrî bizqê bû û bi demê re, wî berê 
xwe da amûrên muzîkê yên din jî. 
Herwiha da zanîn ku ew niha diza-
ne hemû cureyên amûrên muzîkê 
yên têlî bikar bîne, di serî de; bizq, 
tembûr, cumbuş, kemançe, ‘Ûd û 
gelek amûrên din. Di heman demê 
de jî, got ku ew dizane  amûrên 

weke bilûrê û gîtar, org û gelek 
amûrên mûzîkê yên nûjen jî bikar 
bîn e.”

Karê wî yê hunerî li xerîbiyê 

Lawîn Yûsif da zanîn ku piştî 
Şoreşa 19’ê Tîrmehê, dest pê 
dibe, di sala 2011`an de, ew diçe 
Libnanê û li wir jî kar û xebat xwe 
ya hunerî didomîne, herwiha muzîk 
û dengbêjiya kurdî li wir di ber-
name şevbuhêrk û ahengan de 
derdixe holê. Ji ber ku lawîn bi 
zimanê erebî dizanîbû, wê stranên 
bi zimanê erbî jî distrand,  herwiha 
wî di warê mûzîkê de têkiliyên xwe 
bi gelek  hunermendên Libnanî 
yên navdar re, çêkir.

 Vegera welat  

hunermend Lawîn Yûsif piştî 12 
salan ji xerîbiyê, di 27`’ê Siba-
ta 2023’an de vegeriya bajarê  
Qamişlo, vegeriya nav malbat û 
dostên xwe. Herwiha çareke din 
li Qamişlo karê hunerê domand. 
Niha jî xelkên Qamişlo li stranên 
hunermend Se`îd Yûsif guhdar 
dikin, lê vê carê bi dengê kurê 
wî Lawîn.”

Derbarê beşdarbûna wî di aheng 
û cejnan de, Lawîn da zanîn ku ew 
îsal  di ahenga Newrozê ya bajarê 
Qamişlo de beşdar bû, herwiha 
beşdarî ahenga Roja Zimanê Kurdî 
ku li Hesekê hat lidarxistin, bû.
Tişta balkêş ku Lawîn Yûsif ne tenê 
bi zimanê kurdê stranan dibêjê, 
lê ew bi  zimanê erebî û Tirkî jî 
sitranan dibêje. Lawîn Yûsif di 
domahiya axaftina xwe de eşke-
re kir, ku wê di demeke nêz de, 
navendek ji bo perewedekirina 
amûrên muzêkê bi navê Navenda 
Se`îd Yûsif  li Qamişlo were vekirin.

Berhemên wî yên hunerî

Lawîn Yûsif 16 sitran derxistine, 
hin ji wan gotin û awazên bavî 
wî ne, hin jî gtin û awazên wî ne; 
weke sitrana bi navê Hey Duniyayê 
ku hîn nehatiye belav kirin, Stra-
na Kobanê ku li ser berxwedana 
Kobanê bû û di 2014’an hatiye 
derxistin, Strana Bibin Yek ku gotin 
û awazên Umer Alûcî bû,  Mîr û 
Mamostê Tembûrê ji hunermend 
Se`îd Yûsif di sala 2018` de hatiye 
çêkirin û ji wî re hatiye diyarkirin. 

Navenda nûçeyan

Navenda nûçeyan

Zana Roj/ Şehba  

Esma Efrîn/ Şehba  

Li Herêma Şehbayê Çandinî Jî ji Dorpêç Û Êrîşên 
Dagirkeriyê ne Bê Par E 

Li Herêma Şehbayê çandinî yek ji hêmanên herî bingehîn yên jiyankirinê ye. Şert û mercên dorpêç û êrîşên dagirkeriyê bandoreke 
mezin li ser çandiniyê kirin e, her wiha rêveberiya herêmê ji bo alîkariya gel û cotkaran altirnatîvên cur be cur pêşxistin.

di herêma Şehbayê de gel herî 
zêde bi çandiniyê re mijûl dibe 
her wiha pê dabara jiyana xwe 
dikin. Zavî û erdên herêmê ji bo 
çandiniyê bi berhemin, lewra jî him 
hemwelatiyên herêmê û him jî gelê 
EFrînê bi çandiniyê debara jiyanê 

dikin. Desteya aborî û çandiniyê ji 
destpêka derbasbûna gelê Efrînê ji 
herêma Şehbayê re xwedî li tavahî 
zevî û erdên ku bê xwedî ma ne 
derdikeve. Ji bo pêşxistina abori-
ya herêmê tavahî erdên heyî tên 
çandin, bi gîştî di herêma Şehbayê 
de 30 hezar hêktar ji bo çandiniyê 
tê bikar anîn. Ji bo çandiniya van 
erdan jî rêveberiya Xweser li gorî 
derfetên heyî bi gel re dibe alîkar.

Bandora dorpêça hikumeta 
Şamê li ser çandiniyê.

Dorpêça hikumeta Şamê di van 
salên dawiytê de tavahî sînorên 
mirovî û exlaqî derbas kiriye. Çan-
diniya herêmê jî yekser ji suçên 
ku tên kirin xwedî par e. madeyên 
sotemeniyê hêmanên herî sere-
ke ye ji bo tavahî aliyên jiyanê, ji 
ber tunebûna sotemeniyê gelê 
herêmê rojane di zehmetiyên ge-
lek mezin re derbas dibe. Gaz, 
mazot û benzîn yekcar derbasî 

herêmê nabe, bê guman ji bilî 
aliyê tenduristî. Tunebûna madeya 
mazotê ji bo cotkaran astengiya 
herî mezine piraniya erdên ku di-
hatin çandin weke erdên avî dihatin 
bikar anîn, lê îsal ji ber tunebûna 
mazotê ya ku bê yî wê erd nayên 
avdan piraniya van erdan nehatin 
çandin.  
Li gorî komîteya çandiniyê li 
herêmê hat xuya kirin ku îsal ji 
%30 ji zeviyên çandiniyê nehatin 
çandin. Ji ber tunebûna mazotê her 
wiha bihabûna dermên çandiniyê. 

bihabûna kîsekî semad gihîştiye 
45 dolaran, her wiha dermanên 
kurmiyan gihîştiye 100 hezar LS 
ji bo 1 lître av her wiha dermanê 
kurmiyan yê Îspanî gihîşt 240 he-
zar ji bo nîv lître av. Ev hemû jî 
bûn astengî li hember berhemên 
çandiniyê yên îsal.

Gelê li ser sînor ji berhemên 
xwe yên çandiniyê bê par in.

Gundawerên li ser sînor yên 
Şêrawa, Şera û nêrebiyê rûxmî 
tavahî astengî û zehmetiyên 
buhabûnê û dorpêçê li xêlek van 
jî êrîşên dagirkeriya Tirkiyê rojane 
li ser wan gundan tên zêdekirin 
bi taybet bi nêzîkbûna komkirina 
berhemên weke genim, ceh û HWD 
topbaranên xwe zêdetir dike da 
ku zevî werin şawtandin. Ji xwe 
gel ji topbaranên bê wext û dem 
nikare derbasî erdên xwe bibin. 
Ev yek jî bû sedem ku îsal zêdetirî 
10 hêktaran neyên çandin.
Têkildarî alîkariya cotkaran ji bo 

musim, hevserokê desteya aborî 
û çandiniyê Ehmed Hemdo ji roj-
nameya me re axivî. 
Ehmed diyar kir ku komîteya 
parastina zeviyan hat avakirin û 
wiha got: “Ji bo parastina zeviyên 
çandiniyê yên komîteyek berfireh 
ji Aborî, çandinî, şeredarî, parastin 
û ciwanan hat avakirin, her wiha di 
nava wan de endamên meclîsan 
cih digirin ji bo zûtir agahiyên weke 
şewtandina zeviyan werin dayîn”.
Ehmed anî ziman ku ji bo bi cot-
kar û ajokarên patozan re bibin 
alîkar hin altirnatîv pêşxistin û wiha 
domand: “Îsal cotkar û çandinî bi 
gelemperî di tengasiyên mezin re 
derbas bûn, ji bo em di hin aliyan 
de bibin destek di aliyê bihabûna 
patozan de û em bikaribin ji cotkar 
re bibin alîkar, komîteyek navendî 
hat avakirin di nava xwe de gelek 
aliyên têkildar dihewîne, jib o şo-
pandina rewşa meusimê bi gîştî. 
Her wiha bi komîteya çandinî û 
yekîtiya cotkaran bihabûna pa-
tozan hat diyar kirin”.

Foza Yûsif: Navnîşana çareseriyê Rêveberiya Xweser e

HPG’ê bîlançoya şer a meha Gulanê eşkere kir

15 rojin xelkê Mexmûrê li dijî dorpêçê li 
ber xwe dide

Li Îranê di mehekê de 142 
kes hatin bidarvekirin

Kampa Vegerê Hêviya Vegera Efrînê Ye

Endama Konseya Hevseroka-
tiya PYD’ê Foza Yûsif got “Se-
dema mezinbûna pirsgirêka 
Sûriyeyê ya ku beriya 2011’an 
dest pê bûye û piştî meha Adarê 
ya sala 2011’an veguheriye 
pevçûnan, hikûmeta Şamê û 
hêzên navneteweyî ne.”

Tiştên beriya sala 2011’an û piştî 
wê, rewşa jê re krîza Sûriyeyê tê 
gotin çi ye? Kê kir ku krîz kûr bibe, 
kî ket hewila çareserkirina wê? En-
dama Konseya Hevseroka Partiya 
Yekitiya Demokratîk (PYD) Foza 
Yûsif, li ser pirsgirêka Sûriyeyê û 
hûrguliyên nirxandinên xwe kirin.

Rewşa bi ‘pirsgirêka Sûriyê, 
krîza Sûriyê’ tê pênasekirin, 

çi ye?

Rewşa jê re pirsgirêka Sûriyeyê 
tê gotin, nebûna pergaleke 
demokratîk, mafên olî û jinan e. 
Ev, pirsgirêka hemû dewletên li 
herêmê ye. Ji ber nebûna pergale-
ke wiha, rê li ber gelek pirsgirêkên 
siyasî û aborî vebû. Bi vê jî rê li ber 
krîza civakî vebû. Rastiya netewe 

dewletê ya li Rojhilata Navîn, hêzên 
serwer ku şerê Cîhanê yê Yekemîn 
kar kir, li ser nijadperestî, olperestî 
û zayendperestiyê dewlet ava kirin. 
Ji van netewe dewletan yek jê jî 
Sûriyê bû ku di vî şerî de parçe 
bû. Dewleta Sûriyeyê jî ket heman 
rewşê. Çimkî Sûriyeyê jî xwe spart 
netewe-dewletê. Bi heman awayî 
Kurd, Suryan û pêkhateyên civakî 
ku li Sûriyeyê dijîn, hatin înkarkirin. 
Ji ber vê, ji xeynî zextan rê li ber 
pirsgirêkên siyasî û olî jî vebû. Ji 
ber pêvajoya em tê re derbas bûn, 
ji ber tiştên qewimîn, di nava ci-
vaka Sûriyeyê de, ji ber aciziyên 
li dijî vê pergala nedemokratîk rê 
li ber destpêbûna tevgerînên sala 
2011’an vebû. Ji wê boneyê ye ku 
mirov dikare bibêje ku pirsgirêka 
bingehîn a Sûriyeyê, netewe dewlet 
û nebûna pergaleke demokratîk e.

Li Rojhilata Navîn netewe 
dewletê îflaskirî ye 

Beriya sala 2011’an jî pirsgirêk 
hebûn. Bo mînak; siyaseta nijad-
perest a li Rojavayê Kurdistanê ya 
sala 2011’an. Sedema derxistina 
komên radîkal li gelek herêman, 
polîtîkayên olî bûn. Pirsgirêkên cidî 
yên zayendperest hebûn. Rewşa 
sala 2011’an li tevahiya Rojhilata 
Navîn bi îflaskirina netewe dewletê 
derket holê. Ev pêvajoya wek bihara 
Ereban dest pê bû. Îflasa netewe 
dewletê li Sûriyeyê bi aşkerehî 
derket holê. Netewe dewlet êdî 
nikare xwe bi rê ve bibe, bi guherîn 
û veguherînan pêdivî bi avakirina 
pergaleke din heye. Çimkî xitimînek 
hebû. Ne bi tenê ji bo Kurdan, ji bo 
hemû gelên Sûriyeyê xitimîn hebû. 
Ya balkêş jî ew bû ku tevgerîn li 
Deraa’yê dest pê bû. Ji vê xuya 
ye ku pirgsgirêka Sûriyeyê hati-
ye asteke wisa ku mirov nikare 
tehemulê wê bike. Lewma sala 
2011’an gelan serî hilda.
Mirov dikare ji du aliyan ve bi vê de 
bikeve. Yek; bingeha destpêbûna 

serhildanê aciziyên gel bû. 
Daxwazên gel, gelek bûn. Daxwaza 
asas, wekhevî bû. Ji wê boneyê jî 
divê pergal bê guhertin. Daxwaz 
ji bo danîna diyalogê hebû. Ji ber 
ku xizanî û bêedaletî zêde bûn. 
Azadî nîn bû, zext pir bû. Li her 
derê pergala mixeberatê û ewlehiyê 
hebû. Li cihên Kurdan, nasnameya 
Kurdan dihat înkarkirin, pirsgirêkên 
aborî û demokratîk. Li cihên Ere-
ban pirsgirêkên demokrasî, aborî 
û civakî gelek bûn. Nasnameyên 
civakî dihatin înkarkirin. Gava mirov 
van hemûyan tîne ber hev, gelên 
Sûriyeyê dixwest ku pergalek bê 
avakirin ku cihê hemû gelan di 
nav de hebe.

Rêveberiya xweser riya 
çareseriyê ye 

Krîz, di nav 12 salan de bû sedema 
gelek êş û xerakirinê. Bi milyonan 
kesan koç kir, bi sedhezaran kes 
hatin kuştin û bi sedhezaran kes jî 
birîndar bûn. Binesaziya Sûriyeyê 
gelek xera bû, hin bajar ji binî ve 
îmha bûn. Şerê DAÎŞ’ê û pirsgirêka 
Sûriyeyê ku zêde li ber xwe da, bi 

neyînî bandor li seranserî sûriyê 
dike.  Bi xizaniyê ev yekcar zêde 
bû. Zêdeyê nîvê gelên Sûriyeyê 
di nava xizaniyê de ne. Di warên 
zanist û perwerdehiyê de jî texrîbat 
zêde çêbûn. Bi van xemû texrîbatan 
civak birîndar bû. 12 sal in rû bi 
rûyê van pirsgirêkan in û bi van 
hemûyan rê li ber pirsgirêkên me-
zintir vedibe.
Rêveberiya Xweser a Bakur û 
Rojhilatê Sûriyeyê, înîsiyatîfa 
çareseriyê ava kir. Di rewşa 
siyasî ya îroyîn de, cardin dixwa-
ze ku projeya xwe ya çareseriyê 
pêşkêş bike. Çimkî Rêveberiya 
Xweser li Sûriyeyê hêzeke giring 
e. Ji % 30’ê gelên Sûriyeyê di 
bin banê Rêveberiya Xweser de 
tên birêvebirin û xwdî projeyeke 
çareseriyê ye. Lewma, înîsiyatîfa 
Rêveberiya Xweser giring e. 
Rêveberiya Xweser, ne bi tenê li ber 
gelên Bakur û Rojhilatê Sûriyeyê, 
di ber hemû gelên Sûriyeyê de 
berpirsyar e. Modêla yekane ya 
ji hemû gelên Sûriyeyê re bibe 
bersiv, Rêveberiya Xweser e. 

HPG’ê bîlançoya şer a meha 
Gulanê eşkere kir. Artêşa Tirk 
a dagirker ji bejahî û hewayî ve 
bi sedan carî bombe li çeperên 
berxwedanê barand. Di şer de 54 
dagirker hatin kuştin. 13 gerîla 
şehîd bûn.

Di daxuyaniya Navenda Ragihan-
din û Çapemeniyê ya HPG’ê de 
hate gotin, “Gerîlayên Azadiyê 
yên Kurdistanê ku hêza parastina 
rewa û îradeya azad a gelê Kurd 
e, ji bo gelê me yê bindest bibe 
xwedî paşerojek bi çand, ziman 
û dîroka xwe ya bi rûmet li dijî 

êrîşên mêtingeran berxwedaneke 
dîrokî kirin û ev berxwedan hîn 
jî dewam dike. Hêzên me ku li 
hemberî êrîşên dagirkeriyê yên 
artêşa Tirk a mêtinger bi berxwe-
daneke bêhempa bersivê didin, 
piştî erdheja 6’ê Sibata 2023’an 
ya li Mereş-Bazarcixê, eşkere kir 
ku wê li gorî biryara bêçalakiyê 
ya tevgera me tevbigere û nêzî 
4 mehan li gorî vê yekê tevgeri-
ya. Li gel vê biryara me, ku ji bo 
pêçandina birînên gelê me yên 
erdhejê li ser bingeha mirovî hate 
wergirtin, rejîma AKP-MHP’ê ya 
faşîst û artêşa Tirk a dagirker a di 

bin kontrola serkêşê şerê taybet ê 
qirêj Hûlûsî Akar de ye, êrîşên xwe 
dewam kirin. Artêşa Tirk a dagirker 
di serî de Herêmên Parastinê yên 
Medyayê hemû qadên Gerîlayên 
Azadiyê yên Kurdistanê gelek ca-
ran bi balafirên şer, helîkopterên 

êrîşê, obus, hawan, tank û to-
pan bombe kir, li dijî çeperên 
berxwedanê yên gerîla bi çekên 
qedexekirî û kîmyewî bombe kir, bi 
vî rengî sûcê şer kir. Artêşa Tirk a 
mêtinger di nava meha Gulanê de 
bi taybetî li Bakurê Kurdistanê her 
cûre derfetên teknîkî bi kar anî û 
il gel bi sedan dagirker û kontrayî 
operasyonên berfireh pêk anî.”
Artêşa Tirk a mêtinger ku li hemberî 
Gerîlayên Azadiyê yên Kurdistanê 
bêçare ma, meha Gulanê çeperên 
berxwedanê yên gerîla 8 caran 
bi çekên kîmyewî û bombeyên 
qedexekirî bombe kir û sûcê şer kir. 

Li gel vê yekê çeperên berxwedanê 
yên li Herêmên Parastinê yên 
Medyayê 126 caran bi balafirên 
şer, 11 caran bi helîkopterên êrîşê, 
435 caran bi hawan, obus, tank û 
çekên giran bombe kir. Di dema 
êrîşa dagirkeran de şer qewimî. 
Di şer de 54 dagirker hatin kuştin, 
2 dagirker birîndar bûn. Di êrîşên 
dijmin de 13 hevrêyên me şehîd 
bûn.
Gerîlayên Azadiyê yên Kurdistanê 
ku têkoşîna şehîdên me ji xwe re 
dikin mîrate û bi vî rengî mezin 
dibin, wê doza mafdar a azadiyê 
ya gelê me teqez bi ser bixînin.”

Berxwedana xelkê Wargeha Pe-
naberan a Şehîd Rustem Cudî 
ya dijî têlkirin û dorpêça ser 
wargehê 15 rojin berdewam 
dike. Leşkerên Iraqê hîna dora 
wargehê bernedane û gel jî di 
binê konan de nobeda xwe ber-
dewam dike.

Ji 20’ê Gulanê ve artêşa Iraqê hewl 
dide derdora Wargeha Penaberan 
ya Şehîd Rûstem Cûdî (Mexmûr) 
xendekan bikole, têl bike û bircan 
ava bike. Ji roja destpêkê heya 
niha ango 15 rojin, penaberên 
Mexmûrê li hemberî vê hewldanê 
rawestiyane û li ber xwe didin.
Xelkê wargehê 15 rojin bi şev û roj 
li dijî dorpêçê di nava berxwedanê 

de ne. Her wiha leşkerên Iraqê jî 
bi israrin û hewl didin, derdora 
wargehê bi têlan dorpêç bikin. 
Li beramberî van hemû pîlanên ku 
li hemberî xelkê wargeha Mexmûrê 
têne meşandin, gel bi şev û roj di 
nava berxwedanê de ye.
Hêjayî gotinê ye ku Artêşa Iraqê 
di 20’ê Gulanê de xwest ku der-
dora Wargeha Penaberan a Şehîd 

Rûstem Cûdî (Mexmûr) bi têlan 
bigre. Di 20’ê Gulanê de Hêzên 
Iraqê bi çekan êrişî xelkê Wargeha 
Mexmûrê kirin û xelkê Wargeha 
Mexmûrê jî bi keviran bersiva wan 
da. Di encama gulebarana artêşa 
Iraqê de ciwanê bi navê Ehmed 
Emer Mijînî birîndar bû û rakirin 
nexweşxaneyê.

Di meha gulanê de li Îranê 142 
kes hatin bidarvekirin. 

Rejîma Îranê tenê di meha gulanê 
de 142 kes bi dar ve kir. Li gorî 
daxuyaniya Rêxistina Mafên Mi-
rovan a Îranê; ji kesên hatine 
darvekirin 31 jê beluc, 22 jê kurd, 
9 tirk û 6 jî efxan in. Her wiha 
nasnameya 37 kesan jî nehat 

tespîtkirin. Ji 142 kesên hatine 
bidarvekirin 6 jê ji ber sûcên 
siyasî, 83 jê ji ber sûcê tiryakê, 
47 jê ji ber sûcê cînayetê, 4 jê 
ji ber sûcê destdirêjiyê, 2 jê ji 
ber sûcê qasibkariya mirovan 
û tawanbariyên nelirêtiyê hatin 
bidarvekirin. 

Rêjeya înfazan a herî bilind

Li gorî daneyan; hema hema 
her du rojan carekî 9 girtî ha-
tin înfazkirin. Ev rêjeye ji sala 
2015’an heta niha rêjeya herî 
bilind a înfazan e. Di 5 mehên ewil 
ên sala 2023’yan de li Îranê herî 
kêm 307 kes hatin bidarvekirin.

Çaremîn kampên koçberên 
Efrînê, kampa Veger e. Ev kamp 
ji bo bicihkirina gelê Efrînê li 
navçeya Şêrawa hat avakirin. 
Hevserokê kampê Cegerxwîn 
Şêxo anî ziman ku kampa veger, 
ew kampa ku herî zêde xeteriya 
êrîşên dagirkeriyê li ser heye û 
got “Tu rêxistinên mirovî  derbasî 
kampê nabin.”

Piştî dagirkirina Efrînê gelê Efrînê bi 
dare zorê koçberî herêma Şehbayê 
bû. Li herêma Şehbayê ji bo bicih-
kirina gelê Efrîn, di 2018’an de sê 
kampên fermî; Kampa Berxwedan, 
Kampa Serdem û Kampa Efrîn 
hatin avakirin. Ji bo bicihkirina  
gel hewcedarî bi avakirina kam-
peke din hebû. Di 2019’an de li 
gundê Zaretê ya girêdayî navçeya 
Şêrawa Kampa Veger hat avaki-
rin û malbatên Efrînî tê de hatin 
bicih kirin. Kampa Veger di aliyê 
wî yê cografî de ji herêma Efrînê 
gelek nêze, ji ber vê yekê weke 
hêviya vegera Efrînê ji aliyê gel 
ve tê destgirtin. 

Girêdayî gîştî rewşa Kampa Veger 
hevserokê kampê Cegerxwîn Şêxo 
ji rojnameya me re axivî.

’Ji ber pêwîstiyê Kampa Ve-
ger hat avakirin’

Cegerxwîn Şêxo anî ziman ku ji 
ber pêwîstiya gelê ku li Şêrawa 
jiyan dike bi kampeke wiha hebû, 
ev kamp hat avakirin û wiha got: 
“Piştî bicihkirina gel li herêma 
Şehbayê û gundewarên Şêrawa, 
ji ber nebûna cih, her ji 2 heta 
3’ê malbatan di xaniyekî de jiyan 
dikirin. Ev yek jî astengî di hemû 
aliyan de dida derxistin. Li ser wê 
esasî hat dîtin ku kampa Veger li 
gundê Zaretê ya girêdayî navçeya 
Şêrawa were avakirin.”

’120 malbat di kampê de dijîn’

Şêxo da zanîn ku di kampê de 
zêdetirî 520 kesan jiyan dikin 
û wiha domand: “Li gorî şert û 
mercên ku gel tê re derbas dibû, 
kampa veger ji bo piraniya mal-
batan bû wargeha herî guncav 
ya jiyankirinê. Di kampê de 120 
malbat hene, zêdetirî 520 kesan 
jiyan dikin. Kampa veger rûxmî 
cihê wê yê hesas û kêmderfetan jî, 
ji bo kêmkirina pirsgirêkên civakî 
bû cihê çareseriyê.”

`Rêxistinên mirovî bi erkê 
xwe ranabin’

Şêxo diyar kir ku ji destpêka 
avakirina kampê de tu rêxistinên 
mirovî derbasî kampê nebûne û 
wiha li axaftina xwe zêde kir: “Di 
destpêka avakirina kampê de, li ser 
asasê alîkariya gel, hin rêxistinên 
navneteweyî  derbasî kampê bûn, 
lê ev rêxistinên navneteweyî  tenê 
şeklî derbas dibûn û di encam de tu 
alîkarî pêşkêşî gel nekirin, niha jî tu 
rêxistinînên navneteweyî  derbasî 
kampê nabin. Tavahî alîkariyên 
ku tên dayîn ji aliyê Rêveberiya 
Xweser ve tên pêşkêş kirin. Ji 
aliyê rêveberiya herêmê ve hin 
alîkariyên tenduristî tên dayîn,  lê 
ev yek ne têrkere, ji ber ku her 
du nexweşxaneyên li herêmê dûrî 
kampê ne.”

`Ambargoya hikumeta 
Şamê jiyana mirovan xistiye 

xeteriyê`

Cîgerxwîn da xuyakirin ku rew-
şa kampê ji ambargoya hikume-
ta Şamê û êrîşên dagirkeriyê ne 
qute û wiha dirêjî da axaftina xwe: 
“Ambargoya hikumeta Şamê di 
her aliyê  jiyanê de bandoreke 
neyênî li ser gel çêkiriye, ji bo 
kampan jî rewş xirabtir e. Di en-
cama ambargoyê de dermanên 

nexweûiyan derbas nabin, her 
wiha bi taybet ji bo şîrê zarokan 
zehmetiyên mezin tên jiyan kirin. Di 
aliyê din de tunebûna sotemeniyê 
bi serê xwe karîseyeke, ji ber 
tunebûna gazê gel neçar dimîne 
ku paporan bikar bînin û ev yek 
jî ji bo kampan gelek xetere, her 
wiha dibe sedema nexweşiyan û 
bi taybet li cem zarokan.”

`Rojane xeteriya êrîşan li ser 
kampê heye’

Şêxo balkişand ser xetera êrîşên 
dagirkeriyê yên Rojane yên li ser 
Kampa Veger û wiha dewam kir: 
“Navçeya Şêrawa herêma herî zêde 
ku rasî topbaranên dagirkeriyê 
tê. Dagirkeriya Tirk  rojane êrîşî 
herêmê dike. Kampa veger ji ber 
cihê wê ya nêzî sînorê Efrînê her 

roj rastî metirsiyên hedefgirtinê 
tê. Ji ber vê yekê gel di rewşeke 
welê de derbas dibe ku her kêlî di 
piskeolojiya şer de jiyan dike, di 
heman demê de ev yek bandoreke 
mezin li ser jiyana wan dike.”

`Rêxistinên mirovî li hember 
kampan berpirsyarin`

Hevserokê kampê Cîgerxwîn Şêxo 
di dawiya axftina xwe de bang 
li tavahî rêxistinên mirovî kir ku 
bi erkên xwe yên mirovî rabin 
û wiha axaftina xwe bi dawî kir: 
“Tavahî rêxistinên mirovî û yên 
navnetewî li hember tavahî kam-
pan berpirisyarin. Li ser wî esasî 
em banga tavahî rêxistinan dikin 
ku derbasî kampê bibin û erkên 
xwe yên mirovî pêk bînin.”

Hevkariya PDKê û dagirkerên tirk
Bi Pêşketina geşedanên kirîza Sûriyê re û vekirina Tirkiyê ji sînorê xwe re li ber koçberan bi armancin siyasî û ji bo 
valakirina Rojavayê kurdistanê  PDK jî sînor vekiriye û bi hezaran koçberên Rojava himbêz kiriye li pey piropogen-
deke mezin  tê de diyar dikir ku gel  ji ber desthilatdariya PYD û zilma wê ve derdikeve.

Sema Begdaş diyar kir ku dorpêçkirina Wargeha Mexmûrê beşek ji pilanên qirêj yên dewleta Tirk ya 
dagirker e û got”Armanc ne tenê wargeha Mexmûre, armanc têkbirina vîna gelê berxwedêr e û divê 
tevahiya gelê Kurd li wargeha Mexmûrê xwedî derkevin.

PDK’ê raste rast ENKS’ê destek 
dike û hemû imkan ji wan re ve-
kiriye ku li hember  pêşketinên di 
Rojava de bi taybet ku Tevgera 
Civaka Demoqratîk TEV-DEM 
pêşengtiya wê dike û di peyre jî 
li hember Rêveberiya Xweser ew 
xistine tevgerê de, ku ji avabûna 
ENKS’ê de û ta roja îro ji bilî 
helwestên hevbeş bi helwestên 
Tirkiyê û ixwan elmuslimîn re 
tu helwestên avaker li hember 
Xweseriya Demoqratîk ne dane 
û xwe weke rikberiyeke li him-
ber PKK’ê li Bakurê Kurdistan 
û Başûr jî nîşan dane.
PDK’ê hemû hewldan kirine ku 
xweseriya demoqratîk lawaz 
bike û reşkirineke mezin li ser 
Rojavayê Kurdistanê bi rêya 
ENKS’ê ve meşandiye ( PKK li 
Rojava serdest e, PKK dijminê 
şoreşa sûrê ye, PKK ereb kirine 
dijmin, PKK bela xwe li tirkiyê 
dide, PKK leşgeriya  neçar da-
niye, PKK Rojava vala dike, PKK 
ne kurd e, Hwd) û ji encamê jî 
rewabûn daye dagirkeriya tirkiyê 
û çeteyên wê li Efrînê,Girê sipî 
û Srêkaniyê. 
PDK’ê pêşmergê roj avakiriye ji 
xortên kurd yên Rojava û di bin 
navê Rojava de ew li hember 
tevgera azadiyê dide bi karanîn 
û li hember DAIŞ’ê di çeberên 
pêş de û ew weke pêşmergê 
ENKS’ê nîşandane li hember 
YPG –YPJ ku wan weke hêzeke 
PYD’ê binav kirine. 
PDK’ê piştgiriya muxalefta sûriyê 
ya girêdayî tirkiyê dike (itîlaf) 
ku ixwan elmuslimînin  û li ser 
biryarên tirkiyê gelê kurd li Efrînê 
tarûmar kirin e, ta xwezaya 
Efrîn talan û qirkirine û guher-
tina demografî dane meşandin, 
pêşwaziya teroristên itîlafê û 
kojerên gelê kurd dikin û dibin 
banê perlemana kurdistanê de 
vê yekê dikin.  
PDK’ê deriyê Sêmalka dehê 
caran girtiye û diyar dike ku 
sedem kiryarên PKK’ê ye an jî 
ji bona ku destekê bide ENKS’ê 
ku daxwazên xwe li ser xwese-
riya demoqratîk ferz bikin.
Li başûrê kurdistanê jî PDK’ê 
li hember tevgera azadiyê bi 
dagirkerên tirk re hevkariyê 
dike. Çi li çiyayên qendîlê be û 
çi di şengalê de be  û herdem 
PKK’ê tewanbar kiriye ji ber 
êrîşên tirkiyê yên ku rojane têne 
topbaran kirin. Her weha hewil-
dana ferzkirina serweriya xwe li 
ser tevaya herêma kurdistanê 
dike û dixwaze  YNK bê rol bike 

him li Kurdistan û him li bexdayê 
rewabûn daye êrîşên tirkiye li 
ser qadên parastinê û ta êrîşa 
li himber fermandarê QSD R, 
mezlûnm ebdî li silêmaniyê.

Deryê Sêmalka şerma 
netewî 

Gelê kurd tucarî sînorên saykis 
pîkot nepejirandine û Kurdistan 
yek perçe dibîne, lewra ciwanên 
kurd ji her çar parçên kurdistanê 
tekoşînê dikin û şehîd ketine, 
cihê mixabiniyê ye ku di navbera 
du beşên kurdistanê de derge-
heke heye bi navê Sêmalka ye 
ku bûye alaveke ji bo zextên 
siyasî li ser Rojavayê kurdistanê,  
Sêmalka di dema despêkirina 
kirîza sûriyê de weke dergehekî 
mirovî di navbera başûrê Kur-
distan û Rojavayê kurdistanê de 
hatiye vekirin,  armanca PDK  
ji vekirina deriyê Sêmalka re- 
ji derveyî xizmetên mirovî- ew 
bû ku ENKS weke destekê xwe 
di nava Rojava yê kurdistanê 
de weke hevbeşê di serweriya 
deverê de bi cî bike û Rojavayê 
Kurdistanê hemtayî başûrê Kur-
distan dabeş bike. Lewra di veki-
rina Sêmalka de peymaneke ne 
fermî di navbera PYD û ENKS de 
bi beşdarbûna serokê herêmê 
M. berzanî hatiye imzekirin ku 
hevparbin di serwerî û bidestxis-
tiyan de, lê belê ENKS ne di wê 
astê de bû ku karibe xwestekên 
PDK pêk bîne, ne  di asta siyasî 
û ne jî leşgerî û rêvebiriyê de, 
bi tenê  ENKS ma ji gazin, reş-
kirin û tewanbarkirina PYD di 
lawaziyên xwe de.
Carcaran PDK deryê Sêmalka 
di rûyê Rojava de girtiye û her 
tim jî weke zexteke siyasî û aborî 
li hember rêveberiya xweser bi 
kar aniye û her tim jî xweseri-
ya demoqratîk an jî weke ew bi 
nav dikin PYD tewanbar kirine 
di girtina dergehê sêmalka de. 
Di bin buhaneyên çewisandina 
PYD ji ENKS ê re, bikaranîna PKK 
ji dergehê Sêmalka re, zextên 
ciwanên şoreşger û  hwd. Di 
dema dawî de û ji 14ê gulana 
2023 de dîsa deriyê Sêmalka 
hatiye girtin bi buhaneya ku PYD 
şandeya ENKS ji bo beşdarbûna 
lidarketina pêşenga berzanî  de  
asteng kiriye û nehiştiye ku 
derbasbin ! Bê guman  mirov  
matmayî dimîne, çimkî PDK ku 
her tim xwe weke xeta netewî 
nîşan dide û behsa serxwebûna 
kurdistanê dike. Her weha xwe 

nûnerê 40 milyon kurdî dibîne, lê 
ji milekî din ve ji ber hin bûyerên 
ji rêzê biryarên hişk di derbarê 
milyonê kurdan de derbixe û 
dorpêçê li ser wan pêkbîne! Ev 
ne layiqî hişmendiyeke kurdistanî 
an jî tevgereke kurdistaniye. Di 
heman demê de jî  ji gelê Rojava 
dixwaze ku li hember rêveberiya 
xweser derkeve  di dema ku ew 
bi xwe dibêjin nabe tevgerên 
çi beşê kurdistanê mûdaxele 
beşên din yên kurdistanê bi-
kin? Eger em ji van buhaneyan 
dûr bikevin û li rastiya biryarên 
girtina dergehê sêmalka bige-
rin, pêwiste em bipirsin girtin 
di xizmeta kê de ye? Hingê em 
ê, zanibin biryara girtinê xwe 
dispêre çi mebestan ?
Girtina deryê sêmalka bê gu-
man ne di xizmeta gelê başûr û 
rojavayê kurdistanê de ye, PDK 
diyar dike ku derî ji bo xizmetên 
mirovîne ,  naxwe ji bo sedemên 
siyasî nabe ku bikar bîne , nabe 
ji ber astengkirina çend kesaye-
tan miletekî ceza bike  û wan li 
himber rêveberiya xweser  sor 
bike , Gelo hayê perlemena kur-
distan  û hevbeşên di herêmê 
de  ji van biryarên vekirin û gir-
tina sê malka de heye an jî bi 
tenê biryar ya PDK ê ye  , kengî 
bixwaze veke û kengî nexwaze 
bigre !
Heger em diyarkirinên ji despêka 
nivîsê de komî ser hev bikin û 
siyasetên ku  di başûr û li ser 
rojavayê Kurdistan hatine meşan-
din ji hêla PDK ve raber bikin , 
emê tê derxin bê ka çima deriyê 
sêmalka têye girtin û vekirin .

 GIRTINA  SÊ MALKA  NE 
ENKS YE ;

Partî demoqratî Kurdistan ji ber 
têkiliyên ku ji asta imkanên xwe 
mestir bi tirkiyê re daniye him 
aborî ,siyasî ,çandî û kesayetî , 
yekser ketiye dibin serweriya 
tirkiyê de (AKP-MHP) û di tev-
gerkirina li gorî tirkiyê de guman 
dike ku xwe û deskeftiyên xwe di 
başûrê kurdistanê de diparêze  , 
weke tirkiyê piştgiriya itîlafa sûrî 
kiriye , weke tirkiyê zihniyeta 
islamê dayê pêş , weke tirkiyê 
li himber rojava piropogenda 
xerab kiriye , weke daxwaza 
tirkiyê ENKS dixe tevgerê de , 
weke tirkiyê li himber tevgera 
azadiyê eger ne raste rastbe jî bi 
riya  danîna astengîyan li pêşiya 
tevgerê rol lîstiye  û bikaranîna 
pêşmergên roj  carcaran şer 

kiriye , çawa ku tirkiye şerê li 
himber rojava rewa dibîne PDK 
jî rewabûnê dide êrîşên tirkiyê 
him li başûr û him li rojava , û di 
dema hilbijartinên 14 gulanê de 
alîgirên PDK him li rojava û him 
li bakurê kurdistanê piştgiriya fa-
şizma (AKP-MHP) kirine û çawa 
ku ENKS li ser PYD dibêje ku 
ne kurde her weha li ser HDP jî 
alîgirên PDK weha gotine , lewra 
girtina sê malka berdewamiya 
siyaseta PDK ya bi tirkiyê re ye 
û ENKS derbas dike , hebûna 
emerîka di deverê de û şerê li 
himber dayişê sêmalka bi ve-
kirin di de , heger ne ji hebûna 
emerîka di deverê de ba sêmalka 
ji mêj de dê girtî mabana, 

Encam:

Gelê kurd li her çar perçeyên 
kurdistanê serkeftina her 
perçeyekî Kurdistan ji bo xwe hêvî 
dibîne , lewra avabûna herêma 
fedral ya başûrê kurdistanê , cihê 
hêvî û xweşiya tevaya gelê kurd 
bû , ku bibe despêkeke , mînakek 
û bingehek ji bo çareserkirina 
doza kurdî di her çar perçeyên 
kurdistanê de , lê belê ji 1991 
de herêma Kurdistan parveki-
riye dinavbera hêzên kurdistanî 
de , her herêmeke  û li jêr ser-
weriya malbatekê de ye û her 
malbatek jî zarok û neviyên xwe 
amade dikin ji bo mîretiya wan 
herêman , li himber hev pey-
man û planan didin meşandin , 
hewlêr mîretiya berzaniyane  û 
ji bo misogerkirina veguhestina 
mîretiyê ji zarok û neviyan re 
razîkirin û di çarçoveya tirkiyê 
de tevgerandin pêwiste her weha 
li himber mîretiya berzaniyan 
jî mîretiya talbaniyane , lewra 
heger bi rastî armanca PDK di 
serî de  û ya talbanî jî di pey re 
serxwebûna Kurdistan ba , wê 
ferweriyeke demoqratîk avaki-
ribana , yek hêz , yek helwest 
perlementoyeke rasteqîn û yek 
herêm ba , bê şêweyê heyî pa-
şerojeke xerab li ber başûrê Kur-
distan û doza kurdî ye , lewra  
ji xewna welatekî serbixwe ber 
bi mîretiyeke malbatî ve  dirin  
me diyar kiriye ,  ticarî tirkiye 
dê nebe parêzvan ji herêma 
kurdistanê re û têkiliyên heyî 
bi PDK re  di asta bilind de  ji 
bona tinekirina doza kurdî  , la-
wazkirina  tevgerên kurdî û di 
derfeteke guncav de dagerkirina  
rojava û başûrê kurdistane . 
Dawî 

Hişmendiya tûndirew a desthilat 
û gurkirina aloziya Sûriyê

‘Dorpêçkirina wargeha Mexmûrê beşek ji plana 
hevkariya AKP-PDK’ê ye’

Berya hemû sedemên vê aloziyê, 
siyaseta rêjîma Sûriyê, ji sedemên 
nedemukrasiya wê, ya bi dehên 
salan. Her weha avabûna wê li 
ser bingiha netewdewlet û partîtî 
û kesayetperestî bûne sedemên 
pêxistina agirê vê aloziyê û bû 
sersebebê ku di 16-3-2011z milet 
dest bi şoreşê bike. Lê ji ber ku 
hişmendiyek rêxistinî, şoreşgerî û 
niştimanperwerî di rêvebirina gel 
de nebû û kesayet û rêxistinên 
tûndrew li keştiya wê siwar bûn.  
Şoreşê zû berê xwe ber xirabbûnê 
ve guhert û  navê xwe winda kir 
û  ecindên xwedî hişmendiyên 
tûndirew destwerdan tê de kirin. 
Ji bo vê yekê Sûrî parçe kirin û 
rewşa wê di aloziya siyasî,civakî
,abûrî,wêrankirin,Kuştin,koçberk
irinê de hiştin.
Destwerdanên derve ta îro berde-
wam in. Nexasim rêjîma Tirkiyê ya 

ku rewşa Sûriyê ji bercewendiyên 
xwe yên mayendî dagirkerî re bi 
kar anî, ji bo mîsaqa milî û xewnên 
embiratoriya Osmanî bi cih bîne. 
Alozî gurtir kir û bi rengekî pir 
xirab bû sedem ku çareserî ev 
(12) sal in winda bibe. 
Ji ber hişmendiya xirab,bi taybet 
a wan her sê aliyan:Rêjîm,çete 
û dagirkeriya Tirkiyê,çareserî 
winda bûye. Çi qas ew her sê alî 
bi piştgiriya Rosiyayê û Îranê li 
hev dicivin jî, ji bo lihevhatinê,lê 
b i  ser  nakev in .  D î t inên 
Cinêvê,Asîtanayê,Sotişî,Komîta 
Destûrê û niha dîtinên Moskoyê 
tev pûç û vala derdikevin. 
Di derbarê rewşa xirab a Rojavayê 
Kurdistanê – Bakurê Sûriyê, ji 
destpêka wê ve   hêzên xwe yên 
tekoşer YPG,YPJ,QSD,û Asayîş 
û yên din ava kirin û gel parastin 
û bûn hêzên yekemîn bi hêzên 

hevpeymana Navdewletî re dijî 
terora DAIŞê û hevkarên wê re 
tekoşînê dikin. Li Rojava, Bakur û 
Rojhilatê Sûriyê Rêvebiriya Xwe-
ser hate damezrandin û ew gelê 
xwe diparêz e. Li ser bingehê 
biratiya gelan û bi hişmendiya 
Netewa  Demuqrat a ji remanê  
ronakbîr  Abdulah Ocelan a karîbû 
di şert û mercên pir zehmet de 
xwe bisepîne û di piratîkê de bibe 
hêvî û aramiya gelan.
Rêvebiriya Xweser bi hişmendiya 
xwe ya aştîxwaz, civakparêz û niş-
timanperwer xeta rast diparêze. Ji 
bo rewşa Sûriyê bi giştî û pirojên 
çareseriyê mîna Fedralîzimê û 
dewletek nenavendî danî holê 
û her tim bi erkê berpirsiyariyê 
radibe û ji hemû aliyan ve kar û 
xebatê dide meşandin. Piroja dawî 
ya destpêşxêriya MSD ya ji (9) 
xalan û ya ku deng veda û pir 

helwest ji yên kesayetên rikberi-
ya Sûriyê û dewletên herêmê û 
navnetewî kişandin aliyê xwe. Lê 
ew her sê aliyên nedemukrasîxwaz 
ên ku piştî ewqas encamên xirab 
ji hişmendiya wan a xirab ber bi 
çareseriyê ve nayên. Weke îro  
dewletên mîna Siûdiyê û Îmarat bi 
serpereştiya Emerîka û ta radeyekê 
Komkara Erebî,yên ku nirxên vê 
destpêşxêriya MSD nas kirine, 
zextan li wan aliyan dikin,bi taybet 
li rêjîma Sûriyê,  ji bo pejirandina 
wê destpêşxêriyê. Ji ber ku ev (12) 
sal in ew destpêşxêrî delîva ku herî 
rast û yekem e ji bo çareseriya 
rewşa Sûriyê û ta îro ew dewlet 
di fişarê de berdewam in,nexasim 
ji bo ku ev hêza gewre û teko-
şer QSD jî bibe beşek ji artêşa 
niştîmanî ya Sûriyê û Rêvebiriya 
Xweser jî bibe aliyek ji rêvebiriya 
Komara Sûriyê.

Wargeha Penaberan ya Şehîd 
Rûstem Cûdî (Mexmûr) di sala 
1998’ê li ber çiyayê Qereçûx hatiye 
avakirin û têde 12 hezar welatiyên 
sivîl dijîn. Xelkê Wargeha Mexmûrê 
Kurdên Bakurê Kurdistanê ne ku di 
encama şewitandina gundên wan, 
girtin, kuştin û revandina xizmên 
wan ya ji aliyê dewleta Tirk ve ku 
bi destê JÎTEM û Hîzbûllahê (Huda 
Par’a niha) kir bi neçarî dest ji mal, 
milk, xizim û warê xwe yê bi sedan 
salan berdan û sala 1994’ê bi neçarî 
koçberî Başûrê Kurdistanê bûn.
Ji destpêka avabûna wargehê de û 
heta niha planên qirêj ji aliyê dewleta 
Tirk a dagirker û Partiya Demokratî 
Kurdistan (PDK) ve li ser vê wargehê 
tên meşandin. Herwiha gelek ca-
ran wargeh ji aliyên balafirên bê 
mirov yên dewleta Tirk a qirker ve 
tê hedefgirtin.
Herî dawî Artêşa Iraqê di 20’ê Gulanê 
de xwest derdora Wargeha Penabe-
ran ya Şehîd Rûstem Cûdî (Mexmûr) 
bi têlan bigire. Di danê êvariya 20’ê 
Gulanê de hêzên Iraqê bi çekan 
êrişî xelkê Wargeha Mexmûrê ki-
rin û xelkê Wargeha Mexmûrê jî bi 
keviran bersiva wan da. Di encama 
gulebarana artêşa Iraqê de ciwanê 
bi navê Ehmed Emer Mijînî birîndar 
bû û rakirin nexweşxaneyê. Berxwe-
dana xelkê wargehê ji 20’ê Gulanê 
ve li dijî hewildanên dorpêçkirinê 
yên artêşa Iraqê bê navber û bi 

biryarî didome.
Derbarê dorpêçkirina wargeha 
Şehîd Rustem Cûdî berdevka Partiya 
Yekîtiya Demokratîk  PYD`ê Sema 
Begdaş, ji rojnameya me re axivî.

‘Dorpêçkirina Wargehê plana 
dewleta Tirk ya dagirker e’

Sema Begdaş destnîşan kir ku ar-
manca hikumeta Îraqê ji dorpêçkirina 
Wargehê pêkanîna siyaset û planên 
qirêj yên dewleta Tirk ya dagirker 
e û wiha got: “Rengê jiyana gelê 
Wargeha Mexmûrê xweser û azad 
e, gel hemû awayên bindestiyê red 
dikin. Lê niha dewleta Tirk A dagirker 
pilaneke qirêj daye pêşiya hikûmeta 
Îraqê. Ew dixwaze wargehê ji gel 
re bike zindan û dest deyne ser. 
Pilanên wisa qirêj ji taybetmendiyên 
siyaseta dagirkeriya Tirk e, lewra  ji 
bo dorpêçkirina Wargehê û pêkanîna 

armancên xwe, hikumeta Îraqê kir 
weke alavekê û bikar anî. Armanca 
ji vê yekê jî ku dewleta Tirk a da-
girker wargehê û herêmê bi giştî 
dagir bike.”

‘Gelê Wargehê bi vîneke mezin 
têdikoşe’

Sema Begdaş diyar kir ku bingeha 
hêza gelê Wargeha Mexmûrê esas 
di vîn û têkoşîna wan de ye û wiha 
axivî: “Ev zêdetirî 20 sal in, ku ev 
weageh hatiye avakirin. Herwiha  ji 
destpêka avakirina  wê ve û heya 
niha, herdem li ser gelê wargehê  
êrîş, bomebarankirin û zordarî  ji 
aliyê dewleta Tirk û DAIŞ`ê ve ha-
tiye kirin.  Tevî van zehmetiyan jî 
em dibînin ku gelê vê Wargehê 
berxwedaniyeke bêhempa dikin û 
pilanên dijminan vala derxînin. Her-
wiha di dema niha de em dibînin ku 

pilaneke qirêj li ser gelê wargehê 
tê meşandin, li hemberî vê yekê 
jî, tevahiya gel bi helwesteke xurt,  
berxwedaniyeke mezin li hember 
hêzên Îraq nîşan didin. Bingeha vê 
yekê jî, vîna gelê azadîxwaz e. Lê ev 
yek tenê têrê nake, divê em weke 
gelê kurd li tevaya Kurdistanê  li 
gelê wargehê û berxwedniya ku 
tê kirin, xwedî derkevin.”

‘Armanca dijmin qirkirina gelê 
Kurd e’

Berdevka Par t iya  Yek î t iya 
Demokratîk ( PYD) Sema Begdaş 
da zanîn ku dorpêça Wargeha 
Mexmûr pêvajoyeke ji siyasetên ku 
li dijî gelê Kurd tê meşandin  û wiha 
axaftina xwe qedand: “Dorpêçkirin 
pêvajoyeke ji siyaseta ku li dijî te-
vaya gelê kurd tê kirin. Bila tu kes 
nebêje ku armanc tenê wargehe, ev 
plana dijminê gelê kurd e. Xeter ne 
tenê li ser wargehê ye, xeter li ser 
her bajarekî kurdan heye. Dijmin 
dixwaz e gelê kurd qir bike û ji bo 
wê bi şev û roj kar dike. Herwiha 
pilanên ku niha li ser gelê Wargeha 
Mexmûra berxwedêr tê meşandin, 
beşek ji pilanên qirêj yên Trkiyeyê 
û hikumeta Îraqê ne, pêwîst e hiku-
meta Başûr li dijî vê yekê derkeve.  
Di heman demê de, ji bo ku pilanên 
dijminê doza kurdî pêk neyên pêwîstî 
bi yekîtiya gelê kurd heye.”

Dewleta Tirk, 
êrîşî rûmetên 
Kurdistanê 

dike

Ahmed Aktaş
Di bingeha êrîşên dewleta dagirker 
a Tirk de, rûmet û pîroziyên gelê 
Kurdistanê heye.
Mirov bi kûrayî bala xwe bide 
êrîşên dewletê, bi piranî jî di dema 
dîktatoriya R.Erdogan de, wê baş 
were dîtin ku ne êrîşin ji rêzê ne. 
Belê bi taybetî êrîşî ser destkeftiyên 
pîroz û hêja yên Tevgera Azadiya 
Gelê Kurdistanê dike.
Hinek ji van rûmetên sereke yên 
pîroz, dikare wisa werin rêz kirin:
Ji ber ku ev destkeftî, bi saya 
Rêbertî û pêşêngên Tevgerê pêktên, 
di rêza yekemîn de êrîşên gîran li 
ser vanan e. Mînak; tecrîda Imrali 
û êrîşên IHA û SIHA yên li dijî 
pêşengan.
Êrîşên li ser bîrdozî û siyaseta 
gelê Kurdistanê. Ji bo felsefeya 
Rêbertiyê liberal bike, ji naveroka 
wê dûr bixe û kesatiya şoreşgerî 
û civakê ji hev qut bike, rola 
pêşengiya jinê û hêza civanan pûç 
bike, bi her cûre rêbaz û şêwazan 
êrişên bê exlaqî û nemirovî didin 
meşandin.
Êrîşên li ser rûmeta herî bingehîn û 
pîroz şehîd û şehîdgehan.
Dijberî û dujminahiya li himber 
deskeftî û damezrandinên pergalên 
civakên demokratîk ên li Rojava, 
Şingal, Mexmûr û hwd.
Siyaset û kiryarên li dijî berxweda-
na zîndanan. Hewldanên qirker ên ji 
bo şikandina dirûşim û ruhê “tesli-
miyet û xiyanetê, BERXWEDAN 
JIYAN E”! 
Derxistina asteng û pêkanîna 
provakasyonên li dijî yekîtiya 
neteweyî ya li ser bingeha NETE-
WA DEMOKRAT. Her wiha, derxis-
tina keleman pêşiya bi hevre jiyana 
netewan û baweriyan, ên li heremê 
û li cîhanê yên bi navên XWESE-
RIYA DEMOKRATÎ, FEDERALÎ, 
KONFEDERALÎ, KOMARÊN 
DEMOKRATÎ û hwd.
Mînakek herî nêz û balkêş a li ber 
çavan rûda, hewldanên rêgirtin û 
hilweşandina siyaseta aştîxwaz 
û yasayî û demokrat a li Bakûr û 
Tirkiyê bû. Ji bo ku tevgêra herî de-
mokrat û yasayî ya gelê Kurdistanê 
ya bi navê HDP-YSPê, bi ser 
nekeve hemû şêwazên ne yasayî, ne 
edaletî û zordarî dan xebitandin. Jix-
we çi anîn serê şaredar û rêveberên 
rêxistinên yasayî û aştîxwaz ên gelê 
Kurdistanê tên zanîn! Wisa diyar 
dike ku “ev hîn ne tiştek in”, wê hîn 
jî xerabtir bibin!
Begûman dewleta tirk, bi taybetî jî  
faşîzma AKPê ya ku ev bû bîstûyek 
sal in li ser destkeftî, pîrozî û 
hêjayên gelê Kurdistanê, bênavber 
êrîşên bêexlaqî, bêûjdanî, bêedaletî 
yên qirker dide meşandin, ne bi serê 
xwe tenê ye.
Helbet palpişt û desteka herî mezin 
û dorfireh ji dewletên giregirên 
cihanê distîne û her weha alîkariyê, 
ji sê dewletên hevparê xwe Iraq, 
Îran û Sûrî yên heman gunehkarên 
ser Kurdistanêne jî digre.
Lê belê alîkarî û yarmetiya herî 
xeter, xedar, xemgîn, qirêj û genî, 
ji xayinên bi nav Kurd in distîne. 
Serkêşiya van xayinan jî serokên 
malbata Berzanî Mesûd, Mesrûr û 
Nêçîr dikişîne. Vî karê ewqas xerab 
û kirêt, ne li Başûr bi tenê, belê li 
her çar perçeyên Kurdistanê û niha 
jî ta ku ji destê wan tê, di asta cîhanî 
de jî teqsîr nakin û vê bêrûmetiyê 
didomîn in!
Bêgûman BERXWEDAN JIYAN E 
û parastina destkeftiyan, rûmetan û 
pîroziyan, hîmên jêneveger in!

FENER

Idrîs Henan

Qezenckirina 
“Kalemêrê 

Faşîst” Tê Çi 
Manê?

Hilbijartinên Tirkiyê jî qediyan û 
dîktatorê Rojhilata Navîn ji nû ve ser-
wer dibe, lê serweriya vê carê naşibe 
ya berê?! Tevî ku bi rêjeyek nexuya 
destpotiya li Tirkiyê bi dest xistiye, 
lê pêvajoya dengdan û mecbûriya 
li qonaxa duyem, eşkere dike ku 
“kalemêrê faşîst” Erdogan palpişta 
xwe ya gelêrî ji dest daye û desthilat-
dariya wî mînaka rojên kalemêrekî 
nexweş ên dawiyê jiyan dike ye. 
Lew re jî; gelek şopîner û çavdêran 
qezenckirina “kalemêrê faşîst” wisa 
nirxandin ku dê Erdogan di çirava 
çêkiriye de vegevize û pirsgirêkên 
Tirkiyê wê nû dest pê bikin. Bi 
gotinek din; qezenckirina “kalemêrê 
faşîst” ji hilbijartinan re, seriyê li ser 
herdu milên bedena kirîz û koasên 
kûr e. Tirkiyê bi serdema “kalemêrekî 
nexweş” re veguherî yapiyeke lawaz û 
aboriyeke têkçûyî ku asta enflasyonê 
ber bi jor de ye.
Dijatiya “kalemêrê faşîst” ji azadî û 
demokrasiyê re, qezenckirina wî bê 
mane dihêle. Li welatekî edalet rû bi 
rûyî êrişên hilweşîner û zilmê be, ti 
şansê wî welatî nîne di demek nêzîk 
de bi ser xwe ve were, ne jî nirxên 
mirovahiyê di bin sîwana faşîzmeke 
wisa de dipişkivin. Ancax tenê 
destpotî, zilm, zordarî û destdirêjî be. 
Lê ti carî nepêkane ev welat hêmin, 
ewle û geş bibe.
Di bingeha xwe de, qezenckirinek bi 
vî rengî, seynala xeteriyên nijadpe-
rest ên cidî, çi li hindir û çi li derve 
be, lê dide. Asta dijatî û bazariya 
herdû aliyên hevrik, carek din isbat 
kir ku Tirkiyê welatekî li ser kokên 
miliyetperestiyê hatiye damezirandin 
û tişta ku hevrikan tîne gel hev jî 
nijadperestiya çors a tirkperestiyê ye. 
Ji ber wê çendê herdû aliyên hevrik 
di propagandayên xwe de penaberên 
li Tirkiyê, taybet yên Sûriyê, bi kar 
anîn û hesabên xwe yên serketin û 
binketinê li ser wan kirin. Çavdêreke 
biyanî li ser vê mijarê digot: “Xuya 
ye ku tekane tişta 85 milyon kesên vî 
welatî dike yek, nefreta ji penaberên 
Sûriyeyî re ye”. Pêkhatinek wisa, li 
welatekî navê nijad û pêkhateyan xe-
sib dike, ancax perestiyek wisa xirab, 
di nav civakeke ewqas homojenkirî de 
normalîze bike. Ji ber hingî parçebûn 
û blokbûna bi qasî temenê “Komarê” 
di navbera sîkolar û siyoqratan de, li 
beramberî versyona monarkekî wisa 
faşîst û nijadperest bê girîngî ye. Ji 
ber ku hemû beşên tabloya siyasî li 
vî welatî cihên xwe di vê versoyana 
miliyetperest de digirin. Bi hişmendî 
û nêzîkatiyek wisa fanatîk re, 
radîkalbûna etnîkperest serwer dibe. 
Bi tabloyek wisa re jî, kî serwer dibe 
bila serwer be, pêşeroja Tirkiyê gelek 
tarî dibe. Yekdestariya tekzilamekî li 
ser hemû saziyên dewletê û civakê 
bi hêztir dike, rikberiyê bêdeng dike 
û hiqûqê ji nav dibe. Çawa 2016`an, 
bi sernavê “derba leşkerî” çarçoveya 
otorîteya desthilatdariya “kalemêrê 
faşîst” berfireh bû, bi hezaran mirov 
hatin binçavkirin, gendeliya malbatî 
hate nixumandin û çapemenî hate 
desteserkirin, îro jî diyare encamên 
hilbijartinên 28 Gulanê wê bi xwe 
re destê destpotekî berdayî li dijî 
demokrasiyê û siyaseta derve dirêjtir 
bike.
Pêwîste mirov di nav reşbîniyan de 
jî nemîne, bawerî û piştgiriya xwe 
ji eniya demokrasiyê re hê qewîmtir 
bike. Ti carî mekanîzmeke bi navê 
hilbijartinan, di atmosfêreke hatiye 
desteserkirin de, nikare bibe pîvanê 
demokrasî û tayînkirina pêşeroja 
gelan. Ancax têkoşîna radîkal a 
bîrdoziya ku azadiyê diafirîne, 
karibe hêza çareseriyê motîve bike û 
“kalemêrê faşîst” têk bibe.

